
MARANATHA VOEDSELPROJEK: DIENSBEURT:

Ons is gereeld op soek na gevriesde bakkies
oorskietkos wat ons aan die Maranatha
Voedselprojek kan skenk. Hierdie maaltye word aan
mense versprei wat dit regtig nodig het, en daar is 'n
groot behoefte.

As jy 'n ekstra maaltyd maak of oorskietkos het wat
gevries kan word, bring dit gerus kerkkantoor toe.
Baie dankie

Skrywe nav Kerkraadsvergadering en Besluit oor Gebruik van Geboue

Ons erken dat die saak kompleks is en dat dit ons gemeentevisie en roeping raak. Hieronder volg
die samevatting van die besprekings en die eenparige besluit van die Kerkraad, vir die gemeente
en belanghebbendes.

Vergaderings en Agtergrond

Eenwording: Sedert ons eenwording op 1 Maart 2025 het ons die vraag gestel: Hoe kan ons God
beter saam dien?

Besluit oor Kommersiéle Ontwikkeling
Vraag: Moet ons voortgaan met kommersiéle ontwikkeling van die perseel?

Besluit: Die Kerkraad het eenparig besluit dat kommersiéle ontwikkeling nie nou die verkose
opsie is nie.

Denkrigting:

. Finansieel: Die verwagte opbrengs op belegging is nie genoegsaam nie. Kommersiéle
ontwikkeling is nie bloot 'n beleggingsbesluit nie, maar 'n projek van aansienlike omvang
met bestuur, aandag en kapitaal wat geverg gaan word en uiteindelik eienaarskap wat
gaan fragmenteer en beheer wat uit ons hande gaan. Dus gemeet teen 'n eenvoudige
verkoop van die eiendom, regverdig die verwagte opbrengs nie tans die koste en risiko van
so ‘n projek nie.

. Struktureel: Ons huidige strukture bied reeds baie, veral die Wes-kompleks, sodat die
afbreek of vervreemding van die geboue nie tans sinvol sal wees nie.

. Gemeenskap: Ons glo die gemeenskap se steun op- en benutting van die geboue tesame
met die Koninkrykswerking wat daarbinne moontlik is, is ryp vir doelgerigte aanwending.

. Roeping: Ons roeping vereis nie drastiese veranderinge om ons bediening te laat
voortgaan nie. Dit vra bloot belyning en die beskikbaarstelling van die perseel/persele.

By die vergadering van 18 Februarie 2026 is die volgende riglyne uitgele en by die KRV op 3
Augustus 2026 herbevestig:

1. Die evangelie moet die sentrale rigtinggewende faktor wees in enige toekomsbesluit.

2. Die gemeente besit twee kerkgeboue. Die Wesgebou het 'n ander funksie en kan nie
eenvoudig dubbeld as kerkgebou gebruik word nie.

3. Sensitiwiteit en omsigtigheid moet die basis wees van alle besprekings oor die gebou.

4. Die gebou moet benut word om finansiéle verlies te voorkom.



Voorleggings en Alternatiewe

Ons wil met erkentlikheid noem dat hierdie voorleggings die moeite ten volle werd was: dit
het ons met konkrete syfers en ruimtelike konsepte toegerus en 'n ingeligte, eenparige
besluit moontlik gemaak - juis die ‘eers syfers, dan besluit’-benadering wat van die begin af
voorgestaan is. By die vergadering van 3 Augustus 2026 het ons voorleggings ontvang van
Tiaan Meyer Argitekte en Heinrich Beer, Bourekenaar. Hulle het verskeie
ontwikkelingscenario’s en verwagte winsmarges voorgelé.

Kerkraad se besluit oor bestuur en gebruik van geboue
. Ons het eenparig besluit dat ons die geboue vir nou self gaan bestuur.

. Ons kies primér vir behoud van die huidige fasiliteite met verbeterde benutting, met
die moontlikheid om strukturele veranderinge te ondersoek waar dit sinvol en in lyn
met ons roeping is. Die oogmerk is nie bloot om verlies te bekamp nie, maar om
daadwerklik eienaarskap te neem, die fasiliteite te befonds en met die nodige bestuur
toe te rus om benutting te dryf, sodat die finansiéle prentjie verbeter en, bowenal, die
geboue se gemeenskaps- en Koninkryksgebruik kan groei en ontwikkel.

Volgende Stappe en Implementering

Korttermynaksies

. Ons ondersoek planne vir beter benutting van bestaande fasiliteite.

. Ontwikkel 'n finansiéle plan om verlies te voorkom en volhoubaarheid te verseker.
Slotopmerking

Ons gemeente se visie is om God se hoop en liefde uit te deel. Ons wil voortgaan om in
eenheid te groei en ons geboue doelgerig te gebruik om daardie visie te ondersteun. Die
Kerkraad bly bereid om besprekings te voer indien nuwe, duidelike en roeping-gefokusde
inligting voorgelé word.

Naam Van Verjaardag Anneli Swart 08/10

